
বাঙালি প্রেমিক সমাজের সাথে আষ্টে – পিষ্টে লেগে থাকা এক অতি পরিচিত নাম।কখনো দাদি – কখনো পাড়ার উদাস প্রেমিক কিংবা কখনো প্রিয়জন চলে যাওয়া প্রেমিক কে দেখে উপহাস করা বন্ধুদের মুখে দেবদাস নামটি যে কত শুনেছি তার ইয়ত্তা নেই । দেবদাস নামটির মাঝেই যেন লুকিয়ে রয়েছে পরিপূর্ণ এক প্রেমিক সত্তা । অনেকদিন থেকেই ইচ্ছে ছিল শরৎ পড়বো । অবশেষে শুরু করলাম । তাও আবার দেবদাস দিয়ে । 

যাইহোক সংক্ষিপ্ত কাহিনী হলো – জমিদার পুত্র দেবদাস মুখার্জি’র সাথে পাশের বাড়িতে থাকা মধ্যবিত্ত পরিবারের মেয়ে পার্বতী’র প্রেম এবং সর্বশেষ পার্বতী’র বিচ্ছেদে বিরহের অনলে দগ্ধ হয়ে দেবদাসের মৃত্যু।লেখক তার উপন্যাসটি সাজিয়েছেন মোট ষোলটি পরিচ্ছদে । উপন্যাসের কেন্দীয় চরিত্র হলো দেবদাস । আর বলা চলে প্রধান চরিত্র হলো পার্বতী।উপন্যাসের পাশ্বনায়িকা হলো চন্দ্রমুখী।

পার্শ্বচরিত্রের মধ্যে রয়েছে — দেবদাসের ভাই ধর্মদাস , তার বাব – মা , পার্বতীর মা , জমিদার ভুবন , দেবদাসের বন্ধু চূনী – প্রমুখ । দেবদাস আর পার্বতীদের বাড়ি পাশাপাশি হওয়ায় ছোটবেলা থেকেই তারা হয়ে উঠে একে অপরের খেলাধুলা ও পড়ালেখার সাথী।কিন্তু একটা সময় দেবদাসকে পাঠিয়ে দেওয়া হয় কলকাতায়।পরবর্তীতে কলকাতা বাস সেরে দেবদাস বাড়ি আসে প্রায় অনেকদিন পর।

কিন্তু দেবদাস তাকে ফিরিয়ে দিয়ে চলে যায় কলকাতায় । সেখানে গিয়েই সে তার ভুল বুঝতে পারে এবং হৃদয়ের অন্দরে পার্বতীর জন্য প্রেম অনুভব করে।ফিরে এসে ক্ষমা চাইলেও পার্বতী সে সময় নিজের অহংবোধ বজায় রেখে বিপত্নীক জমিদার ভুবনকে বিয়ে করে চলে যায়।দেবদাস পুনরায় কলকাতার পথে যাত্রা করে।উপন্যাসের এই পর্যায়ে দেখা যায় প্রেমের প্রকৃত রুপ।

তার আগেই তাকে উপন্যাসের সমাপ্তি ঘটাতে হয়।মৃত্যুর তুহীন শীতল স্পর্শে স্পর্শিত হয়ে সে ভস্ম হয়ে যায় । পরিশেষে বলা চলে , পার্বতীর বিচ্ছেদে ; দেবদাসের সমাপ্তি একমাত্র মৃত্যুতেই ! দেবদাস একটা বোহেমিয়ান উপন্যাস।

উচ্চবিত্ত এক প্রেমিকের দগ্ধ হওয়া জীবনের নাম।শুধু প্রেমিক না সাহিত্যপ্রেমীদেরও পড়া চলে এমন একটি বই।কবিগুরু থেকেও জনপ্রিয়তায় শীর্ষে রয়েছে যে তার লেখা বিবেচনা করার যোগ্যতা আমার হয়নি মনে করি।তবুও পাঠক হিসেবে তো বই পর্যালোচনা করার অধিকার রাখিই ! হ্যাপি রিডিং ! 

